
««ՀԱՆՐԱՊԵՏԱԿԱՆ Թ. 1 ՀԱՏՈՒԿ ԿՐԹԱՀԱՄԱԼԻՐ» ՊԵՏԱԿԱՆ ՈՉ ԱՌևՏՐԱՅԻՆ ԿԱԶՄԱԿԵՐՊՈՒԹՅՈՒՆԻՑ ԳՈՒՅՔ ՀԵՏ ՎԵՐՑՆԵԼՈՒ, «ՀԱՆՐԱՊԵՏԱԿԱՆ Թ. 1 ՀԱՏՈՒԿ ԿՐԹԱՀԱՄԱԼԻՐ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «ՀԱՆՐԱՊԵՏԱԿԱՆ ՄԱՆԿԱՎԱՐԺԱՀՈԳԵԲԱՆԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	Հայաստանի Հանրապետության Արդարադատության նախարարություն
	18.07.2025թ.

	
	//32048-2025

	1. Նախագծի նախաբանում առաջարկվում է հստակեցնել որպես Նախագծի ընդունման հիմք նշված փազորող նորմերը, մասնավորապես' Նախագծում հստակ պետք է նշվի նորմատիվ իրավական ակտի այն համապատասխան գրույթը, որը հանդիսանում I, լիազորող նորմ: Հետևապես' Նախագծի նախաբանում առաջարկվում է հղում կատարել «Պետական ոչ առևտրային կազմակերպությունների մասին» օրենքի 24-րդ հոդվածի վերաբերելի կոնկրետ դրույթին, այն է'  նշված հոդվածի 1-ին մասին:
	Ընդունվել է

	2. Նախագծի 1-ն կետով նախատեսված է ՀՀ սեփականություն հանդիսացող գույքը «Հանրապետական թ. 1 հատուկ կրթահամալիր» պետական ոչ առևտրային կազմակերպությունից վերցնելու և Տարածքային կառավարման և ենթակաոուցվածքների նախարարության պետական գույքի կառավարման կոմիտեի (այսուհետ՛ Կոմիտե) տնօրինությանը հանձնելու վերաբերյալ կարգավորում, մինչդեռ հարկ է նշել, որ իրավական գործընթացի ճիշտ հաջորդականությունն ապահովելու համար առավել նպատակահարմար է նախ Նախագծի I-ին կետով սահմանե| «Հանրապետական թ. 1 հատուկ կրթահամալիր»  պետական ոչ առևտրային կազմակերպությունը «Հանրապետական մանկավարժահռգեբանական կենտրոն» պետական ոչ առևտրային կազմակերպությանը միացման ձևով  վերակազմակերպելու  վերաբերյալ  դրույթները և 2-րդ կետում  նոր միայն անրադառնալ գույքային  բնույթի հարցերի կարգավորմանը : 
	Ընդունվել է

	3.Նախագծի 4-րդ կետի 4-րդ ենթակետով նախատեսվում է, որ Կրթության, գիտության, մշակույթի ե սպորտի նախարարր սույն որոշումն ուժի մեջ մտնելուց հետո երկամսյա ժամկետում պետք է ապահովի «Հանրապետական թ. 1 հատուկ կրթահամալիր» պետական ոչ առևտրային կազմակերպությունում սովորողների հանրակրթական ծրագրով հետագա ուսումնառությունն այլ ուսումնական հաստատություններում, մինչդեռ Նախագծում անդրադարձ չկա «Հանրապետական թ. 1 հատուկ կրթահամալիր» պետական ոչ առևտրային կազմակերպության աշխատակիցներին, չնայած նրան, որ Նախագծի հիմնավորման մեջ առկա է վերջիններիս վերաբերյալ տեղեկատվություն: Վերոնշյալով պայմանավորված' պարզ չեն աշխատակիցների հետագա կարգավիճակի վերաբերյալ կարգավորումները:
	Ընդունվել է 
Պարզաբանում
Նախագծում  «Հանրապետական թ. 1 հատուկ կրթահամալիր» պետական ոչ առևտրային կազմակերպությունում աշխատող-ների վերաբերյալ դրույթ  նախա-տեսելը ԿԳՄՍ նախարարությունը գտնում է ոչ նպատակահարմար, քանի որ աշխատողների հարցը կարգավորվում է ՀՀ աշխատա-նքային օրենսգրքի համապատաս-խան դրույթներով և գործող իրավակարգավորումներին համա-պատասխան: Կրթահամալիրի բոլոր աշխատակիցները սահմանված կարգով և ժամկետներում պատշաճ կերպով կծանուցվեն կազմակերպու-թյան վերակազմակերպման մասին: 

	4. Առաջարկվում է Նախագծի 5-րդ կետում հստակեցնել Կոմիտեի և «Հանրապետական թ. 1 հատուկ կրթահամալիր» պետական ոչ առևտրային կազմակերպության միջև կնքված անշարժ գույքի օգտագործման պայմանագրի վավերապայմանները:
	Ընդունվել է

	5.	Նախագծի 6-րդ կետով սահմանվում է, որ Կրթության, գիտության, մշակույթի և սպորտի նախարարը և Կոմիտեի նախագահը, սույն որոշումն ուժի մեջ մտնելուց հետո վեցամսյա ժամկետում պարտավորվում են ներկայացնել առաջարկություն' որոշման 1-ին կետում նշված' երևան քաղաքի երերունի Վարդաշեն 6-րդ փողոցի 68/2 հասցեում գտնվող անշարժ գույքի հետագա օգտագործման վերաբերյալ: Այս կապակցությամբ հարկ է նկատել, որ Նախագծի կարգավորման առարկան պետական ոչ առևտրային կազմակերպությունների միացման ձևով վերակազմակերպումն և դրանից բխող գործողություններն են. ինչից հետևում է, որ սույն կետով նախատեսված հարցը Նախագծի կարգավորման առարկայի շրջանակից դուրս է և ըստ այդմ ենթակա է վերանայման:
	Ընդունվել է
Նախագծից հանվել է 6-րդ կետը:

	ՀՀ ֆինանսների նախարարություն
	16.07.2025թ.

	
	01/34-3/15865-2025

	Նախագծի հիմնավորման համաձայն՝ «Հանրապետական թ. 1 հատուկ կրթահամալիր» պետական ոչ առևտրային կազմակերպության (այսուհետ՝ Կրթահամալիր) կանոնադրությամբ նախատեսված սոցիալ-հոգեբանական աջակցություն ցուցաբերելու գործառույթն ամբողջությամբ համընկնում է Հանրապետական մանկավարժահոգեբանական կենտրոն ՊՈԱԿ-ի (այսուհետ՝ Կենտրոն) կանոնադրությամբ սահմանված նպատակների հետ: Նկատի ունենալով նշվածը, նաև տվյալ պահին Կրթահամալիրում կրթություն ստացող երեխաների բացակայության հանգամանքը, Նախագծով առաջարկվում է Կրթահամալիրը միացման ձևով վերակազմակերպել` միացնելով Կենտրոնին: Ընդ որում, հիմնավորման համաձայն՝ նախատեսվում է Կրթահամալիրի վերակազմակերպումն իրականացնել՝ Կենտրոնի  կազմում գործող համապատասխան բաժնի կամ ենթաբաժնի ձևաչափով։ 
Վերոգրյալի կապակցությամբ առաջարկում ենք հստակեցնել, թե Կենտրոնի կազմում ձևավորվող նոր բաժինը/ենթաբաժինը ինչ գործառույթներ է իրականացնելու, ներկայացնել հիմնավորումներ՝ դրանում ներառվող հաստիքների քանակների, վերջիններիս կողմից իրականացվելիք աշխատանքների նկարագրությունների, ինչպես նաև Կենտրոնի առկա հաստիքներով նշված աշխատանքների իրականացման անհնարինության վերաբերյալ:
Վերոհիշյալ տեղեկատվության առկայության պայմաններում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	Ընդունվել է 
Նախագծի հիմնավորման մեջ կատարվել է պարզաբանում՝ Կենտրոնի կազմում ձևավորվող նոր բաժնի գործունեության վերաբերյալ:






	Նախագծի տեխնիկական մասի վերաբերյալ ունենք հետևյալ դիտարկումները․
Հիմք ընդունելով Նախագծի բովանդակությունը, որով առաջարկվում է Երևան քաղաքի Էրեբունի Վարդաշեն 6-րդ փողոցի 68/2 հասցեում գտնվող կրթահամալիրը, կաթսայատները, ավտոտնակը, պահակատունը,  պարիսպը և դրա զբաղեցրած սպասարկման և օգտագործման համար անհրաժեշտ հողատարածքը հետ վերցնել «Հանրապետական թ. 1 հատուկ կրթահամալիր» ՊՈԱԿ-ից և թողնել Հայաստանի Հանրապետության տարածքային կառավարման և ենթակա-ռուցվածքների նախարարության պետական գույքի կառավարման կոմիտեի տնօրինությանը, առաջարկում ենք․
- Նախագծի վերնագրի սկզբում լրացնել «Անշարժ գույք հետ վերցնելու և ամրացնելու,» բառերը և համապատասխանաբար խմբագրել Նախագծի 1-ին կետը,
	Ընդունվել է մասնակի
Նախագծի վերնագրում լրացվել է «Հանրապետական թ. 1 հատուկ կրթահամալիր» պետական ոչ առևտրային կազմակերպությունից գույգ հետ վերցնելու բառերը, սակայն ամրացնելու վերաբերյալ բառերը լրացնելը գտնում ենք ոչ նպատակահարմար, քանի որ արդեն իսկ ՀՀ կառավարության 26.01.2006թ.N346 որոշմամբ գույքը ամրացված է Պետական գույքի կառավարման կոմիտեին:

	- Նախագծի նախաբանում հղում կատարել նաև «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ և 7-րդ մասերին:
	Չի ընդունվել
Նկատի ունենալով այն հանգամանքը, որ գույքը հաշվառված է Պետական գույքի կառավարման կոմիտեի հաշվեկշռում և հղում կատարել «Կառավարչական իրավահարաբերությունների կարգավորման մասին» Հայաստանի Հանրապետության օրենքին՝ գտնում եմ ոչ նպատակահարմար:

	Հայաստանի Հանրապետության տարածքային կառավարման և ենթակառուցվածքների նախարարություն
	09.07.2025թ.

	
	N ԴԽ//23243-2025

	Նախագծի 5-րդ կետում լրացնել «Հանրապետական թ. 1 հատուկ կրթահամալիր» պետական ոչ առևտրային կազմակերպության հետ կնքված անհատույց օգտագործման պայմանագրի տարեթիվը և համարը՝ այն է 30.07.2020 թվականի թիվ  N 47/0020։              
	Ընդունվել է

	Հայաստանի Հանրապետության կադաստրի կոմիտե
	30.06.2025թ.

	
	ՍԹ/13032-2025

	      Հիմք ընդունելով Անշարժ գույքի էլեկտրոնային տեղեկատվական շտեմարանի տվյալները` առաջարկում ենք Նախագծի 5-րդ կետում «XXթ. կնքված անշարժ գույքի անհատույց օգտագործման N XX պայմանագիրը՝» բառերը փոխարինել «2020 թվականի հուլիսի 30-ին կնքված ոչ բնակելի տարածքի անհատույց օգտագործման N 47/0020 և 2003 թվականի սեպտեմբերի 23-ին կնքված հողամասի անհատույց օգտագործման N 59/1 ԳԱ պայմանագրերը՝» բառերով:
	Ընդունվել է
 


	ՀՀ վարչապետի աշխատակազմ 
	22.08.2025թ.

	
	01/34-3/18412-2025

	Սոցիալական հարցերի վարչություն
	




	    Խնդրում եմ նախագիծը վարչապետի աշխատակազմ ներկայացնել՝ 	
	1. նախագծի վերաբերյալ ստանալով՝ 	
	ա. ֆինանսների նախարարության վերջնական դիրքորոշումը,	
	բ. աշխատանքի և սոցիալական հարցերի, ներքին գործերի նախարարությունների, մարդու իրավունքների պաշտպանի գրասենյակի կարծիքները ներառելով,		
	




Ընդունվել է

	2. առաջնորդվելով 25.11.2023թ. N 02/16.10/40655-2021 հանձնարարականով, ըստ որի «Վարչապետի աշխատակազմ իրավական ակտերի նախագծեր ներկայացնելիս հիմնավորման մեջ կապը ռազմավարական փաստաթղթերի (Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ) հետ պետք է  լինի հստակ նկարագրված և հիմնավորված՝ բացառելով ընդհանրական հղումները (միայն փաստաթղթի վերնագրին, բաժնին, մասին կամ կետին հղում կատարելը բավարար չէ)։»:
	Ընդունվել է

	ՀՀ ֆինանսների նախարարություն
	22.08.2025թ.

	
	01/34-3/18412

	Ձեր սույն թվականի օգոստոսի 4-ի N27/20․1/24812-2025 գրությամբ ներկայացված՝ «Հանրապետական թ. 1 հատուկ կրթահամալիր» պետական ոչ առևտրային կազմակերպությունից գույք հետ վերցնելու, «Հանրապետական թ. 1 հատուկ կրթահամալիր» պետական ոչ առևտրային կազմակերպությունը «Հանրապետական մանկավարժահոգեբանական կենտրոն» պետական ոչ առևտրային կազմակերպությանը միացման ձևով վերակազմակերպելու մասին» ՀՀ կառավարության որոշման նախագծի վերաբերյալ առաջարկներ չունենք։
	










Ընդունվել է

	ՀՀ աշխատանքի և սոցիալական հարցերի նախարարություն
	09.09.2025թ.

	
	ԱԹ/ԳԽ-2/25107-2025

	Նախագծի լրամշակված տարբերակի և նախագծի փաթեթի (այսուհետ՝ Նախագիծ) վերաբերյալ Աշխատանքի և սոցիալական հարցերի նախարարությունը առաջարկություն-ներ և դիտողություններ չունի։ Միաժամանակ անդրադառնալով Նախագծի հիմնավորման հետևյալ մտքին՝ «Կրթահամալիրի  աշխատակիցների թիվը 64 է  (20-ը կենսաթոշակային տարիքի)», հարկ է նշել, որ անհասկանալի է կենսաթոշակային տարիքի անձանց առանձնացնելը։ Այս մասով հարկ է նկատել, որ աշխատողի կենսաթոշակային տարիքը հիմք չէ գործատուի համար աշխատանքային հարաբերությունները դադարեցնելու կամ աշխատանքային հարաբերությունների շարունակականության հարցը քննարկելու համար։
	Ընդունվել է
















	ՀՀ ներքին գործերի նախարարություն
	05.09.2025թ.

	
	43/6/23824-2025

	Ի պատասխան Ձեր՝ 26․08․2025թ․ թիվ 01/20.1/27299-2025 գրության՝ ՀՀ ներքին գործերի նախարարությունում քննարկվել է «Հանրապետական թ. 1 հատուկ կրթահամալիր» պետական ոչ առևտրային կազմակերպությունից գույք հետ վերցնելու, «Հանրապետական թ. 1 հատուկ կրթահամալիր» պետական ոչ առևտրային կազմակերպությունը «Հանրապետական մանկավարժահոգեբանական կենտրոն» պետական ոչ առևտրային կազմակերպությանը միացման ձևով վերակազմակերպելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է
ի գիտություն

	Մարդու իրավունքների պաշտպանի գրասենյակ
	

	
	

	Նախագծի վերաբերյալ կարծիք չեն հայտնել:
	

	
ՀՀ վարչապետի աշխատակազմ
	13.10.2025թ.

	
	02/11/33153-2025

	Սոցիալական հարցերի վարչություն
	

	1. Նախագծի հիմնավորման մեջ՝
1) պատշաճ կերպով հիմնավորված չէ նախագծի անհրաժեշտությունը: Դրանում, մասնավորա-պես, հղում է կատարվում «Հանրակրթության մասին» օրենքում փոփոխություններ և լրացումներ կատարելու մասին»  ՀՕ-35-Ն օրենքով հատուկ դպրոց-ռեսուրս կենտրոն հաստատության տեսակն ամրագրելուն և այդ հիմքով ԿԳՄՍ նախարարի 2024թ․ դեկտեմբերի 12-ի N 2346-Ա/2 հրամանով հաստատված հատուկ հանրակրթական ուսումնական հաստատությունների՝ հատուկ դպրոց-ռեսուրս կենտրոնների վերակազմակերպման գործո-ղությունների պլան-ժամանակացույցին, մինչդեռ նախագծով նախատեսվում է ոչ թե ռեսուրս կենտրոնի ստեղծում, այլ «Հանրապետական թիվ 1 հատուկ կրթահամալիր» ՊՈԱԿ-ի միացում «Հանրապետական մանկավարժահոգեբա-նական կենտրոն» ՊՈԱԿ-ին (այսուհետ՝ Կենտրոն):
	
Ընդունվել է
Նախագծի հիմնավորման համապատասխան բաժինը լրամշակվել է:

	2) Նշվում է, որ «Կրթահամալիրում տվյալ պահին բացակայում են կրթություն ստացող երեխաներ», «կրթահամալիրի նպատակները ներկայումս դադարել են լինել իրագործելի», հետևաբար լրացուցիչ քննարկման ենթակա ենք համարում Կրթահամալիրը լուծարելու, այլ ոչ թե Կենտրոնին միացնելու նպատակահամարությունը:
	Չի ընդունվել
Պարզաբանում
Կրթահամալիրի լուծարման տարբերակը կբերի կուտակված փորձի և մասնագիտական հզորության կորստի, մինչդեռ «Հանրապետա-կան մանկավարժահոգեբանական կենտրոն» ՊՈԱԿ-ին միացումը թույլ է տալիս պահպանել և զարգացնել այդ ներուժը՝ այն դարձնելով հանրապետական մակարդակով գործող մանկավարժահոգեբանական աջակցության համակարգի անբաժանելի մաս։ 
Միևնույն ժամանակ՝ լուծարման դեպքում կրթահամալիրի գործունեությունը դադարում է` առանց իրավունքները և պարտականություն-ներն իրավահաջորդության կարգով այլ անձանց անցնելու, որի պարագայում կառաջացանան խոչընդոտներ. Մասնավորապես՝ սովորողների ավարտական փաստաթղթերի, տեղեկանքների տրամադրման և դրանց իսկությունը փաստելու հարցերում:

	3) Կենտրոնի կազմում առանձին կառուցվածքային միավոր ստեղծելու մասին բերված փաստարկներն անհրաժեշտ ենք համարում մեկ անգամ ևս քննարկել Կենտրոնի հիմնական կանոնադրական խնդիրների հետ դրա համադրելիության համատեքստում:
	Պարզաբանում
Միացման այս ձևաչափը լիովին համահունչ է Կենտրոնի կանոնադրական նպատակներին և թույլ է տալիս հանրապետական մակարդակով արձագանքել հանրապետության ողջ տարած-քում սովորողների՝ վարքով պայմանավորված կրթության առանձնահատուկ պայմանների կարիքներին։ Կրթահամալիրի գործունեության մեջ առկա սոցիալ-հոգեբանական բաղադրիչ-ները բովանդակային առումով ամբողջությամբ համահունչ են «Հանրապետական մանկավար-ժահոգեբանական կենտրոն» ՊՈԱԿ-ի կանոնադրական խնդիրներին:

	4) Հաշվի առնված չէ Կրթահամալիրի  աշխատակիցների կենսաթոշակային տարիքը չշեշտադրելու վերաբերյալ աշխատանքի և սոցիալական հարցերի նախարարության դիտարկումը:
	Ընդունվել է 
Հիմնավորումն առաջարկին համապատասխան լրամշակվել է:

	5) «Կապը ռազմավարական փաստաթղթերի հետ» բաժնի բովանդակությունը չի համապատասխանում վարչապետի աշխատակազմի ղեկավարի N 02/16.10/40655-2021 և N 02/08.86/43837-2024 գրությունների պահանջներին
	                    Ընդունվել է
«Կապը ռազմավարական փաստաթղթերի հետ» բաժինը լրամշակվել է:

	6)Կրթահամալիրի գործունեության դադա-րեցման պարագայում հասկանալի չէ այն պնդումը, որ  «Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի... նվազեցում չի նախատեսվում:»:
	                    Ընդունվել է
Լրամշակվել է՝ ներառելով ֆինանսական գնահատականը:

	2. Նախագծում առկա են նաև տեխնիկական բնույթի խնդիրներ: Մասնավորապես՝ 
1) նախաբանում «24-րդ հոդվածի 1-ին» բառերից հետո «մասի» բառն անհրաժեշտ է գործածել «մասը» ձևով:
	Ընդունվել է
Նախագիծն առաջարկին համապատասխան լրամշակվել է:

	2) Նախագծի 3-րդ կետում՝ 
ա. «կրթահամալիրը» բառն անհրաժեշտ է փոխարինել «կրթահամալիրի շենքը» բառերով:
	Ընդունվել է
Պարզաբանում
Նախագծի 3-րդ կետում նշված «կրթահամալիրը» բառի գործածությունը պայմանավորված է անշարժ գույքի նկատմամբ իրավունքների պետական գրանցման ՀՀ վկայականի՝ N 14122016-01-0214 (վկայականը կցվում է), «Շինությունների բնութագիրը» բաժնի համապատասխան գրառմամբ:

	բ. «77.4 քառ. մետր (270.9 խ.մ.) մակերեսով պարիսպը և դրա զբաղեցրած՝ սպասարկման և օգտագործման համար անհրաժեշտ 1.080243 հեկտար մակերեսով հողատարածքը» ձևակերպումից հետևում է, որ նշված հողատարածքը զբաղեցնում է պարիսպը, մինչդեռ խոսքը պետք է գնա կրթահամալիրի մասին:
	Ընդունվել է
Նշյալ նախադասությունը վերաձևակերպվել է:

	3) Նախագծի 4-րդ կետի 4-րդ ենթակետի միտքն անվարտ է:
	Ընդունվել է
[bookmark: _GoBack]Ենթակետն առաջարկին համապատասխան լրամշակվել է:

	4) նախագծի 5-րդ կետի՝ 
ա. 2-րդ ենթակետով պետական գույքի կառավարման կոմիտեի նախագահին հանձնարարվում է առաջարկել Երևանի քաղաքապետին լուծել «Հանրապետական թ. 1 հատուկ կրթահամալիր» պետական ոչ առևտրային կազմակերպության հետ կնքված հողամասի անհատույց օգտագործման պայմանագրերը (պետք է լինի՝ պայմանագիրը), մինչդեռ այդ առաջարկությունը պետք է ներկայացվի կառավարության կողմից:
	Ընդունվել է
Կետն առաջարկին համապատասխան լրամշակվել է:

	բ. 3-րդ ենթակետի ձևակերպումը թերի է (անհասկանալի է, թե ինչի օգտագործման իրավունքն է նկատի առնվում), չի համապատասխանում կետի ընդհանուր շարադասությանը, դուրս է կոմիտեի նախագահի լիազորությունների շրջանակից (դրանով առաջարկվող կարգավորումը պետք է առանձին կետով սահմանվի կառավարության կողմից): Բացի այդ, առաջարկում ենք քննարկել այդ ենթակետի անհրաժեշտությունը՝ նկատի ունենալով, որ նախագծի 2-րդ կետի 2-րդ ենթակետով արդեն իսկ սահմանվել է վերակազմակերպման հետ կապված ծախսերի մասին ընդհանուր բնույթի կարգավորում, որի համաձայն՝ «վերակազմակերպման հետ կապված ծախսերը կատարվելու են «Հանրապետական մանկավարժահոգեբանական կենտրոն»  պետական ոչ առևտրային կազմակերպության միջոցների հաշվին:» :

	Ընդունվել է մասնակի
Պարզաբանում
Առաջարկվող կարգավորումը վերաձևակերպվել  է  նախագծի 5-րդ և 6-րդ կետերի կետերով, քանի որ խոսքը տարբեր պայմանագրերի մասին է: 

	Իրավաբանական վարչություն
	

	Ներկայացված նախագծի 3-րդ կետով սահմանված ՀՀ սեփականությունը հանդիսացող անշարժ գույքը հետ վերցնելու վերաբերյալ դրույթը ամրագրելու համար նախագծի նախաբանում անհրաժեշտ է հղում կատարել «Պետական ոչ առևտրային կազմակերպությունների մասին» ՀՀ օրենքով նախատեսված համապատասխան լիազորող նորմին:
	Ընդունվել է
Առաջարկին համապատասխան լրամշակվել է նախագծի նախաբանը և հղում է կատարել «Պետական ոչ առևտրային կազմակերպությունների մասին» ՀՀ օրենքով նախատեսված համապատասխան լիազորող նորմին:





